
MINISTERIO DE AGRICULTURA,
PESCA E ALIMENTACION

4220 REALDECRETO 196/2002, do 15 de febreiro,
polo que se regula o establecemento de reser-
vas de dereitos de plantacion de viAedo.

(«BOE» 53, do 2-3-2002.)

O Regulamento (CE) 1493/1999, do Consello, do 17
de maio, polo que se establece a organizacién comun
do mercado vitivinicola, e o Regulamento (CE)
1227/2000, da Comisién, do 31 de maio, polo que se
fixan as normas de aplicacién deste no relativo 6 poten-
cial de produccién, posibilitan a creacién polos estados
membros de reservas nacionais ou rexionais co obxec-
tivo de mellora-la xestiéon do potencial viticola, sempre
e cando o inventario viticola do territorio 6 que estea
referida a reserva estea executado.

Realizado o inventario de potencial viticola en todo
o territorio nacional e cumprido polo tanto o requisito
comunitario, este real decreto recolle o conxunto de dis-
posiciéns polas que se crea a Reserva Nacional, asi como
aquelas outras que se consideran indispensables para
a posterior creacién, polas respectivas comunidades
autdnomas, das reservas rexionais.

Establécense os dereitos de plantaciéon que teran
entrada na Reserva Nacional, asi como o procedemento
para a sua transmisién as diferentes reservas rexionais.
Respecto destas, sera a correspondente comunidade
autdnoma a que elabore a normativa que regule a entra-
da e saida de dereitos & suUa reserva.

Na elaboracién deste real decreto foron consultadas
as comunidades autdnomas e os sectores afectados.
Igualmente foi elevado a consulta da Conferencia Sec-
torial de Agricultura e Desenvolvemento Rural.

Este real decreto dictase 6 abeiro do previsto no artigo
149.1.13.2 da Constitucién, que lle atrible 6 Estado a
competencia exclusiva en materia de bases e coordi-
nacion da planificacion xeral da actividade econdmica.

Na sua virtude, por proposta do ministro de Agri-
cultura, Pesca e Alimentacion, de acordo co Consello
de Estado e logo de deliberaciéon do Consello de Minis-
tros na sua reunién do dia 15 de febreiro de 2002,

DISPONO:

Artigo 1. Reserva Nacional de dereitos de plantacion
de vifiedo.

1. Créase a Reserva Nacional de dereitos de plan-
tacion de vinedo no Ministerio de Agricultura, Pesca e
Alimentacion con obxecto de permitirlle & Administra-
cion xeral do Estado a asignacion ou reasignacion de
dereitos de plantaciéon de vinedo a aquelas rexiéons que,
con criterios obxectivos, xustifiguen que os precisan
mais. |

2. A Reserva Nacional incorporaranse os seguintes
dereitos de plantacion:

a) Osdereitos de plantacion que procedan das reser-
vas das comunidades auténomas despois de permanecer
nelas tres campafas sen se utilizar. Para estes efectos
os dereitos de plantaciéon deberan estar identificados
pola campafa na que tivo lugar a sua entrada na reserva.

A saida de dereitos de plantacién dunha reserva efec-
tuarase por orde cronoléxica de entrada.

b) Os dereitos de replantacion e de nova plantacién
dos que o periodo de vixencia caducase e provifiesen

dunha comunidade auténoma que non constituise reser-
va rexional. A posterior asignacion destes dereitos pola
Reserva Nacional serd, durante as tres campanas inme-
diatamente seguintes, de disposicion exclusiva da comu-
nidade auténoma de orixe.

c) Os dereitos recollidos nos nimeros 4 e 5 do arti-
go 2, na parte que corresponda a unha comunidade auto-
noma que non constituise unha reserva rexional. Estes
dereitos teran o tratamento establecido na alinea b).

d) Os dereitos xerados de acordo coa alinea c) do
numero 3 do artigo 2 do Regulamento (CE) 1493/1999,
o seguimento dos cales se efectuara de maneira dife-
renciada.

e) Os novos dereitos de plantacién que no futuro
poidan ser concedidos pola Union Europea respectando
as condicidns que establezan as suas normas de adxu-
dicacion.

3. Os dereitos de plantacion de vinedo atribuidos
a Reserva Nacional, salvo os establecidos nas alineas c),
d) e e) do nimero 2, seran transformados en hectolitros
en funcién dos rendementos medios das provincias de
procedencia, expresados en hectolitros por hectarea.
Para tal fin terase en consideracién o disposto no segun-
do paragrafo do nimero 2 do artigo 5 do Real decreto
1472/2000, do 4 de agosto, polo que se regula o poten-
cial de produccioén viticola.

Artigo 2. Reservas rexionais.

1. As comunidades auténomas poderan constituir
reservas de dereitos de plantaciéon de viiedo no ambito
do seu territorio co fin de facilita-la xestion do potencial
viticola e evita-la stia perda. As transmisions de dereitos
a través da reserva respectaran os principios recollidos
no Regulamento (CE) 1493/1999 en canto a mante-
mento do potencial productivo.

2. Os dereitos de replantacion transferidos entre
comunidades autébnomas que non sexan utilizados nas
duas campanas seguintes a sua aprobacion polo Minis-
terio de Agricultura, Pesca e Alimentacién, entraran auto-
maticamente na reserva da Comunidade Auténoma de
destino ou, se é o caso, na Reserva Nacional.

3. Os dereitos de plantacion non exercidos dentro
do seu periodo de vixencia por causas non imputables
6 seu titular, pasaran & Reserva Rexional ou, se é o caso
a4 Nacional. Non obstante, unha vez finalizada a causa
que motivou a imposibilidade do exercicio do dereito
de plantacién, os correspondentes dereitos serdn asig-
nados, sen ningunha contraprestacion econémica, 6 seu
titular de orixe.

4. Naqueles supostos de regularizacién de super-
ficies nas que o viticultor cubra a superficie que se vai
regularizar co 150 por 100 dos dereitos e estes provenan
de distinta comunidade auténoma, as duas terceiras par-
tes destes dereitos destinaranse a compensa-los dereitos
que no seu dia non se achegaron para a parcela que
se vai regularizar e o resto sera distribuido a partes iguais
entre as comunidades autdnomas cedente e adquirente.

5. Os dereitos de plantacion que se encontren nas
condicidons que determina o artigo 25 do Regulamento
(CE) 1227/2000 quedaran en suspenso ata a creacion
da Reserva Rexional.

Artigo 3. Adxudicacion de dereitos.

1. Na adxudicacion de dereitos de plantacién teran-
se en conta, entre outros, os seguintes criterios de prio-
ridade:

a) As peticidons que se realicen co fin de regularizar
plantacidns.

b) Mozos agricultores que, de acordo co que esta-
blece o numero 7 do artigo 2 da Lei 19/1995, do 4
de xullo, de modernizacidon das explotacidons agrarias,
estean dados de alta no réxime especial agrario da Segu-
ridade Social no momento da presentacion da solicitude.
Esta adxudicacidon podera ser sen contrapartida finan-
ceira nos casos de mozos agricultores que se establezan
por primeira vez na actividade agraria.

c) Agricultores titulares de explotacions agrarias
prioritarias.

d) Agricultores a titulo principal.

2. Os solicitantes de dereitos non deberan ter sido
beneficiarios da prima por abandono definitivo nin ter
cedido dereitos de replantacion polo menos nas ultimas
cinco campanas.

As comunidades auténomas poderan establecer
outros criterios de exclusion adicionais para a concesion
de dereitos provenientes das suas reservas.

3. Os dereitos de plantacidon asignados 6s viticul-
tores procedentes dunha reserva non poderan ser obxec-
to de transferencia.

Artigo 4. Asignacion de dereitos da Reserva Nacional
as reservas rexionais.

1. Periodicamente, os dereitos da Reserva Nacional,
excluidos aqueles que transitoriamente tefian que cubrir
determinados prazos, asignaranse as comunidades auto-
nomas segundo os criterios recollidos no artigo 2 do
Real decreto 1472/2000. No caso de que se considere
conveniente, poderase utilizar como criterio prioritario
de asignacion a satisfacciéon das necesidades de dereitos
derivados dos procesos de regularizacion.

2. No suposto de que unha determinada comuni-
dade auténoma non constitla reserva rexional, o uso
que esta fixese dos dereitos que se lle asignen debera
acomodarse as condiciéns e requisitos establecidos no
numero 3 do artigo 2 e nos numeros 1, 2 e 3 do artigo 3
deste real decreto.

Artigo 5.

Para a determinacién do prezo dos dereitos da reserva
que se destinen a regularizar superficies de vinedo, toma-
rase en consideracion a tdboa de rendementos provin-
ciais que se establece en virtude do segundo paragrafo
do numero 2 do artigo b do Real decreto 1472/2000.
Como minimo, a cantidade que terd que paga-lo pro-
ductor & reserva por cada hectarea de vifiedo que vaia
regularizar, en concepto do 150 por 100 do prezo a
que fai referencia a alinea a) do nimero 6 do artigo
2 do Regulamento (CE) 1493/1999, vird determinada
polo resultado de multiplica-la cifra de 900 euros polo
cociente que resulte de dividi-lo rendemento medio da
provincia onde se encontre a parcela que se vai regu-
larizar polo da provincia que na tdboa tefia o mais baixo
rendemento nacional.

Prezo dos dereitos para regularizar superficies.

Disposicion derradeira primeira. Titulo competencial.

Este real decreto ten caracter de normativa basica
de conformidade co establecido no artigo 149.1.13.2da
Constitucion, que lle atribie 6 Estado a competencia
exclusiva en materia de bases e coordinaciéon da pla-
nificacion xeral da actividade econémica.

Disposiciéon derradeira segunda. Habilitacion normativa.

Facultase o ministro de Agricultura, Pesca e Alimen-
tacion para adoptar, no ambito das slias competencias,
as medidas necesarias para o desenvolvemento e apli-
caciéon deste real decreto, asi como para a sua adap-
taciéon as modificacions introducidas pola normativa
comunitaria.

Disposiciéon derradeira terceira. Entrada en vigor.

Este real decreto entrara en vigor o dia seguinte 6
da sua publicacién no «Boletin Oficial del Estadon.

Dado en Madrid o 15 de febreiro de 2002.
JUAN CARLOSR.

O ministro de Agricultura, Pesca
e Alimentacion,

MIGUEL ARIAS CANETE

MINISTERIO DA PRESIDENCIA

4221 REAL DECRETO 236/2002, do 1 de marzo,
polo que se establece a hora de veran.

(«<BOE» 53, do 2-3-2002.)

Dictase este real decreto coa finalidade de incorporar
6 ordenamento xuridico espanol a Directiva
2000/84/CE, do 19 de xaneiro de 2001, do Parlamento
Europeo e do Consello, relativa as disposicions sobre
a hora de verdn. A dita directiva, aplicable con caracter
indefinido a partir do ano 2002, introduce un modo de
determinacién anual da data e hora de comezo e fin
do periodo da hora de veran.

A decision de adianta-la hora oficial polo tempo dunha
hora durante os meses con maior cantidade de horas
de luz veuse adoptando en Espaina e noutros paises des-
de as primeiras décadas do século XX.

En Espafia, a primeira norma publicada con tal contido
foi o Real decreto do 3 de abril de 1918, polo que se
adiantaba a hora oficial «como medio de consegui-lo
aforro de carbon». Nos anos posteriores adoptouse a
hora de verdn mediante ordes da Presidencia do Consello
de Ministros de vixencia anual, pero cunha frecuencia
irregular e intermitente, ata que no periodo comprendido
entre 1950 e 1973 a practica foi abandonada por com-
pleto.

A recuperacion do costume do adianto horario tivo
lugar en 1974, con cardacter xeral en Europa. Adoptouse
de forma drastica e urxente ante a crise do petréleo
sobrevida no dito ano. Desde entén, e ata 1984, unha
orde anual da Presidencia do Goberno veu establecendo
a hora de veran ininterrompidamente, e de forma coor-
dinada cos demais paises europeos, pero con absoluta
autonomia normativa respecto a eles.

Producido xa o ingreso de Espafia nas Comunidades
Europeas, a hora de verdn estableceuse regularmente
no noso pais mediante a transposicion das directivas
europeas nesa materia.

Na perspectiva europea, as directivas sobre a hora
de veran dictaronse desde 1980, co obxectivo de har-
monizar progresivamente as datas de inicio e fin do perio-
do de adianto horario, que os daquela estados membros
realizaban de forma descoordinada. A medida pretendia
suprimi-los obstaculos a libre circulacidon de bens, ser-
vicios e persoas a que poderian dar lugar disposiciéns
nacionais diverxentes sobre a hora de veran.

Desde 1981 a 2001, ambos inclusive, a hora de veran
foi aplicada a través de oito directivas. A primeira delas
conseguiu harmonizar en tédolos estados membros soa-
mente a data de inicio da hora de veran. As directivas
segunda a sexta engadiron unha data de finalizacion
para o dito periodo de adianto horario, pero en duas
versions: unha para Irlanda e O Reino Unido (o derradeiro
domingo de outubro) e outra para os estados membros
continentais (que o facian o derradeiro domingo de
setembro). A harmonizacién completa do calendario



